
№ 232           Bakı şəhəri, 20 iyun 2022-ci il

Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldırılması 
ilə bağlı əlavə tədbirlər haqqında

 “Sanitariya-epidemioloji salamatlıq 
haqqında” Azərbaycan Respublika-
sı Qanununun 25-ci maddəsinə və 
Azərbaycan Respub-likası Nazirlər 
Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş 
“Yoluxucu, parazitar və kütləvi qeyri-
yoluxucu xəstəliklərin əmələ gəlməsi, 
yaxud yayılması təhlükəsi yarandıqda 
karantin-təşkilat, profilaktika və digər 
zəruri tədbirlərin görülməsi Qaydaları”na 
əsasən Azərbaycan Respublikasının 
Nazirlər Kabineti qərara alır:

1. Koronavirus (COVID-19) infeksi-
yasının ölkə ərazisində yayılmasının, 
onun törədə biləcəyi fəsadların qarşı-
sının alınması məqsədilə Azərbaycan 
Respublikasının ərazisində xüsusi 
karantin rejiminin müddəti 2022-ci il 1 
sentyabr saat 06:00-dək uzadılsın.

2. Müəyyən edilsin ki, 2022-ci il 
iyunun 21-dən etibarən xüsusi karantin 
rejimi ilə bağlı aşağıdakı məhdudiyyətlər 
ləğv edilir:

2.1. ictimai yerlərdə, o cümlədən 
küçələrdə, bulvarlarda, parklarda və 
digər yerlərdə şəxslərin (yaxın qohum-

lar, yəni ata-ana, nənə-baba, uşaqlar 
və bacı-qardaşlar istisna olmaqla) 10 
nəfərdən artıq qruplarda cəmləşməsinin 
qadağan olunması tələbi;

2.2. şənlik mərasimlərinin təşkili 
və keçirilməsi zamanı məlumatların 
“icaze.e-gov.az” portalına daxil edilməsi, 
həmçinin şənlik mərasiminin sahibi və 
şənlik mərasiminin keçirildiyi məkanın 
sahibi arasında müştərək məsuliyyət 
barədə imzalanan iltizamnamə tələbi.

3. “Xüsusi karantin rejimi ilə bağlı 
əlavə tədbirlər barədə” Azərbaycan 
Respublikası Nazirlər Kabinetinin 
2020-ci il 12 sentyabr tarixli 336 nömrəli 
Qərarında (Azərbaycan Respublikasının 
Qanun-vericilik Toplusu, 2020, № 9, 
maddələr 1209, 1231, № 10, maddələr 
1274, 1275, 1278, 1283, 1298, 1314, 
1315, № 11, maddələr 1387, 1394, 
№ 12 (V kitab), maddələr 1588, 1592, 
1612; 2021, № 1, maddələr 92, 106, 
№ 3, maddələr 267, 290, 291, № 4, 
maddə 403, № 5, maddə 530, № 6 
(IV kitab), maddələr 683, 692, № 7, 
maddələr 868, 882, № 8, maddə 974, 
№ 9, maddə 1079, № 10, maddə 1191, 
№ 12, maddələr 1514, 1524; 2022, 
№ 2, maddə 176, № 3, maddə 258; 
Azərbaycan Respublikası Nazirlər 
Kabinetinin 2022-ci il 22 aprel tarixli 171 

nömrəli Qərarı) aşağıdakı dəyişikliklər 
edilsin:

3.1. 1.1-ci bənddə “iyul” sözü 
“ sentyabr” sözü ilə əvəz edilsin;

3.2. 1.2-ci bənd və 1.1.7-ci 
yarımbənd ləğv edilsin.

4. “Xüsusi karantin rejiminin 
müddətinin uzadılması və bəzi 
məhdudiyyətlərin aradan qaldırılması 
ilə bağlı tədbirlər barədə” Azərbaycan 
Respublikası Nazirlər Kabinetinin 
 2021-ci il 26 may tarixli 151 nömrəli 
Qərarının (Azərbaycan Respublikasının 
Qanun-vericilik Toplusu, 2021, № 5, 
maddə 530, № 6 (IV kitab), maddələr 
668, 679, 683, № 7, maddələr 872, 
890, 891, № 8, maddələr 957, 971, 
№ 9, maddələr 1051, 1079, № 10, 
maddə 1182, № 12, maddələr 1514, 
1533, 1543; 2022, № 1, maddələr 61, 
80, № 2, maddə 164, № 3, maddə 
258; Azərbaycan Respublikası Nazirlər 
Kabinetinin 2022-ci il 14 aprel tarixli 
152 nömrəli, 22 aprel tarixli 171 
nömrəli, 19 may tarixli 199 nömrəli və 
25 may tarixli 211 nömrəli qərarları) 
2.5-3.6-cı, 2.5-3.7-ci və 2.5-3.10-cu 
yarımbəndləri ləğv edilsin.

Əli ƏSƏDOV  
Azərbaycan Respublikasının  

Baş naziri

Baş Prokurorluqda çalışan bir qrup dövlət 
qulluqçusuna mükafatlar təqdim olunub

Azərbaycan Respublikasının Prezidenti İlham Əliyevin  
25 may 2006-cı il tarixli Sərəncamı ilə təsis edilmiş  
“Dövlət Qulluqçularının Peşə Bayramı Günü” ilə əlaqədar  
Baş Prokurorluqda tədbir keçirilib.

Baş Prokurorluğun mətbuat 
xidmətindən AZƏRTAC-a bildirilib 
ki, tədbirdə çıxış edən Baş prokuror 
Kamran Əliyev dövlətçiliyimizin banisi, 
ümummilli lider Heydər Əliyevin xalqın 
tələbi ilə yenidən ölkə rəhbərliyinə 
qayıtdıqdan sonra respublikamızda 

əldə olunan ictimai-siyasi sabitlik və 
dayanıqlı iqtisadi təməllərin atılmasının 
dövlət qulluğunun da inkişafına səbəb 
olduğunu qeyd edib. Baş prokuror 
ulu öndərin layiqli davamçısı İlham 
Əliyev tərəfindən dövlət qulluğunun 
həyata keçirilməsinin müasir inkişaf 

mərhələsinə qədəm qoymaqla 
Prezidentin 23 noyabr 2018-ci il 
tarixli Sərəncamı ilə təsdiq edilmiş 
“Azərbaycan Respublikasında dövlət 
qulluğunun inkişafına dair 2019-  
2025-ci illər üçün Strategiya”nın bu 
sahədə düşünülmüş islahatların əsasını 
təşkil etdiyini bildirib.

Daha sonra peşə bayramı günü 
münasibətilə xidmətdə fərqlənən bir 
qrup dövlət qulluqçusuna Baş prokuror 
tərəfindən mükafatlar təqdim edilib.

Baş prokuror Belarusda işgüzar səfərdədir

Azərbaycan Respublikasının Baş prokuroru Kamran 
Əliyevin rəhbərlik etdiyi nümayəndə heyəti MDB dövlətləri Baş 
prokurorlarının Əlaqələndirmə Şurasının iclasında iştirak etmək 
məqsədi ilə Minsk şəhərinə səfərə gedib.

Baş Prokurorluğun mətbuat 
xidmətindən bildiriblər ki, səfərin ilk 
günü ölkəmizin Belarusdakı səfirliyində 
xalqımızın ümummilli lideri Heydər 
Əliyevin büstü ziyarət olunaraq əziz 
xatirəsi ehtiramla yad edilib.

Daha sonra Belarus Baş Prokurorlu-
ğu ilə ikitərəfli görüş keçirilib.

Belarus həmkarı Aleksandr Şvedə 
qonaqpərvərliyə görə təşəkkürünü 
bildirən Baş prokuror Kamran Əliyev 
ölkələrimiz arasında dostluq və 
əməkdaşlıq münasibətlərinin dövlət baş-
çılarının birgə səyləri və siyasi iradələri 
sayəsində bir çox istiqamətlərdə uğurla 
inkişaf etdiyini bildirib.

Dövlətlərimiz və xalqlarımız ara-
sında zəngin tarixə malik və ildən-ilə 
daha da dərinləşən münasibətlər, 
Azərbaycan Respublikasının Prezi-
denti İlham Əliyevin qətiyyətli siyasi 
iradəsindən qaynaqlanan və rəhbərliyi 
ilə ardıcıl olaraq bütün istiqamətlərdə 

olduğu kimi, hüquqi sahədə də re-
allaşdırılan islahatlar, o cümlədən 
səmərəli dövlət idarəetməsi, əhalinin 
həyat səviyyəsinin və sosial rifahının 
yüksəldilməsi ilə bağlı tədbirlər və əldə 
olunmuş nailiyyətləri haqqında ətraflı 

məlumat verilib.
Belarusun Azərbaycan ilə 

hüquqi sahədə əməkdaşlığın 
möhkəmləndirilməsinə xüsusi önəm 
verdiyini deyən Aleksandr Şved iki 
ölkənin prokurorluq orqanları arasın-
da münasibətlərin dərinləşməsi üçün 
böyük perspektivlərin olduğunu bildirib, 
qarşılıqlı səmərəli əlaqələrin daha da 
genişlənməsində ümumi marağın möv-
cudluğunu vurğulayıb.

Görüşdə ölkəmizin Belarusdakı 
fövqəladə və səlahiyyətli səfiri Ülvi 
Baxşəliyev iştirak edib.

Həmçinin Baş prokuror Kamran 
Əliyev qazaxıstanlı həmkarı Berik Ası-
lovla görüş keçirərək, qarşılıqlı maraq 
doğuran bir sıra məsələlər müzakirə 
edib, gələcək əməkdaşlığın fəaliyyət 
istiqamətləri ətrafında, o cümlədən ötən 
ilin noyabr ayında Bakıda təsis edil-
miş Türk Dövlətlərinin Baş Prokurorlar 
Şurası platforması çərçivəsində və pro-
kurorluqlarımız arasında imzalanmış bir 

sıra sənədlərin icrası mexanizmləri ilə 
bağlı fikir mübadiləsi apardı.    

Nümayəndə heyətinin Belarusa 
səfəri davam edir.

AZƏRTAC

Vətəndaş məmnunluğu 
Ədliyyə Nazirliyinin əsas prioritetidir

Azərbaycan Prezidenti İlham Əliyevin rəhbərliyi ilə 
respublikamızın sürətli sosial-iqtisadi yüksəlişi, mülki dövriyyənin 
artması notariat xidmətlərinin rəqəmsal innovasiyalar, məsafədən 
və mobil qurğular tətbiq olunmaqla vətəndaşlara daha asan və 
əlçatan göstərilməsini şərtləndirir, bununla bağlı Ədliyyə Nazirliyi 
tərəfindən notariat fəaliyyətinin təkmilləşdirilməsi üzrə ardıcıl 
tədbirlər görülür.

Ədliyyə Nazirliyinin mətbuat 
xidmətindən AZƏRTAC-a bildiriblər ki, 
eyni zamanda, notariuslar korpusunun 
müasir düşüncəli, peşəkar kadrlarla 
komplektləşdirilməsi davam etdirilərək 
ötən ay bəzi bölgələrdə 
notariat fəaliyyəti ilə məşğul 
olmaq istəyən hüquqşünas-
larla test imtahanı keçirilib və 
uğur qazanmış namizədlər 
hazırda müsabiqənin növbəti 
mərhələsindədirlər. 

Əhaliyə hüquqi xidmətlər 
göstərən notariuslardan, 
ilk növbədə, vətəndaşların 
müraciətlərinə diqqət 
və qayğı ilə yanaşılma-
sı, məmnunluğun təmin 
edilməsi, vətəndaş-məmur 
münasibətlərinin sağ-
lam zəmində qurulması 
tələb olunur. Bu mənada 
dövlətimizin başçısının 
və Birinci vitse-prezident 
Mehriban Əliyevanın vətəndaşlara 
həssas münasibəti, sosial təşəbbüsləri 
və çağırışları hər bir ədliyyə işçisi-
nin, həmçinin notariusların fəaliyyət 
prinsipinə çevrilib. Ölkəmizin sosi-
al-iqtisadi tərəqqisinin davamlılığı, 
inklüziv cəmiyyətin və müasir inno-
vasiyaların inkişafı, işğaldan azad 
olunmuş ərazilərə böyük qayıdışla 
bağlı milli prioritetlərə uyğun olaraq bu 
sahədə çağırışlar nazirlik tərəfindən 
mütəmadi təşviq olunur, əhalinin 
sosial problemlərinin həllinə yönəlmiş 
layihələrdə yaxından iştirak edilir. 

Notariat institutu ictimai tələbatlılığı, 
innovativliyi və sosialyönümlü fəaliyyəti 
ilə fərqlənir. Dövlətimizin başçısının 
təşəbbüsü ilə “Notariat haqqında” 
Qanunun təkmilləşdirilərək notariusun 

vergi agenti qismində müəyyən edilməsi 
əhaliyə göstərilən dövlət xidmətlərinə 
əlçatanlığı asanlaşdırmaqla büdcə daxi-
lolmalarının da vaxtında və mütəşəkkil 
təmin olunmasına yönəlib.

Ölkədə fiskal siyasətin həyata 
keçirilməsində yaxından iştirak edən 
notariusların fəaliyyəti nəticəsində tutul-
muş vergilər üzrə son illər ərzində dövlət 
büdcəsinə, ümumilikdə, 260 milyon 
manat məbləğində vəsait köçürülüb.

Notariuslar, həmçinin sosial dəstək 
proqramlarının icrasında fəal iştirak 
edir, COVID-19 qlobal pandemiyası 
ilə əlaqədar əhalinin sağlamlığının 
qorunması, Vətən müharibəsi və 
postmünaqişə dövründə Azərbaycan 
Ordusuna, yaralı hərbçilərimizə, şəhid 
ailələrinə, azad edilmiş torpaqlarımızın 
bərpası naminə görülən işlərə dəstəklə 
bağlı sosial təşəbbüslərdə daim 
həmrəylik nümayiş etdirirlər.

Ötən dövrdə Koronovirus-
la Mübarizəyə Dəstək Fonduna, 

hərbçilərimizə, yaralılara və şəhid 
ailələrinin təminatına dəstək göstərən 
“YAŞAT” Fonduna, Qarabağ Dirçəliş 
Fonduna könüllü olaraq ədliyyə işçiləri, 
hakimlər və notariuslar tərəfindən, 
bütövlükdə, 6,6 milyon manatdan çox 
vəsait ianə edilib.

Təsadüfi deyil ki, Qarabağ Dirçəliş 
Fondu ilə yarandığı ilk gündən səmərəli 
əməkdaşlıq edən Ədliyyə Nazirliyi 
tərəfindən doğma torpaqlarımızın 
bərpası naminə könüllü ianələr edilməsi, 
ədliyyə işçilərinin adından Qarabağın 

təbiətinə və yaşıllıqların artırıl-
masına töhfələr verilməsi fond 
tərəfindən təqdir olunmuş və 
nazirlik “Qızıl” ianə sertifikatına 
layiq görülüb.

Bundan əlavə, Vətən 
müharibəsi iştirakçıları ilə 
bağlı həyata keçirilən so-
sial dəstək proqramları 
çərçivəsində 7000 şəhid 
ailə üzvünə qısa müddətdə 
vərəsəlik şəhadətnamələri 
təqdim edilərək, onların sosial 
ödəmələri vaxtında təmin 
olunub. Eyni zamanda, xüsusi 
notariuslar şəhid ailə üzvlərinə 
qayğılı münasibət göstərilməsi 
ilə bağlı dövlətimizin başçı-
sının tapşırıqlarına uyğun 
olaraq, Vətən müharibəsinin ilk 

günlərindən və postmüharibə dövründə 
şəhid ailələrinə ödənişsiz xidmət 
göstərirlər. Bu xidmətlərə görə, nota-
riuslar vətəndaşlıq mövqeyindən çıxış 
edərək öz hesabına dövlət büdcəsinə 
il ərzində, təxminən, 100 min manat 
məbləğində vəsait köçürürlər. 

Bu gün ədliyyə sahəsində çalı-
şan hər bir şəxs özünü cəmiyyətdə 
yalnız vətəndaşların mülki-hüquq 
münasibətlərinin tənzimlənməsini təmin 
edən subyekt kimi deyil, həmçinin 
ölkənin sosial siyasətinə, dövlətimizin 
başçısının bu sahədə verdiyi tapşırıqla-
ra uyğun olaraq, əhalinin problemlərinin 
həllində fəal iştirak edən şəxs hesab 
edir və bu prinsipi vətəndaşlıq borcu 
olaraq öz fəaliyyətində rəhbər tutur.

IGB-nin qazla doldurulması üzrə 
ilkin texniki işlər başa çatıb

Yunanıstan–Bolqarıstan interkonnektorunun (IGB) işə salınması 
üçün  hazırlıq davam edir.

ICGB AD layihə şirkətindən verilən 
məlumata görə, iyunun ortalarından 
boru xəttinin 182 kilometrlik marşru-
tunda təbii qazdan istifadə olunmaqla 
sınaqlar keçirilir.

Hazırda IGB ilə nəql edilmiş qazın 
həcmi 3,7 milyon kubmetr təşkil edir. 
Şirkətin açıqlamasında deyilir: "Sınaq-
ların birinci mərhələsində qaz mərhələli 

şəkildə Stara Zaqora – Komoti-
ni istiqamətində ötürülür. Bütün 
bölmələr əvvəlcə azotla hava-
landırılır ki, xətdə rütubət və oksigen 
qalmasın. Bu, infrastrukturun sənaye 
istismarına hazırlığı üzrə məcburi texniki 
tələblərdən biridir.

Sınaqların bu mərhələsində boru 
xətti təsdiq olunmuş sınaq üsullarına 

uyğun olaraq tədricən yüksəldilən təzyiq 
altında işləyir. Obyektin işləyəcəyi təzyiq 
gün ərzində nəql olunacaq təbii qaz 
həcmindən asılı olacaq. IGB boru xətti 
maksimum 75 bar təzyiq şəraitində 
işləməyə hesablanıb".

 
əlaqələri genişlənir

Azərbaycan Prezidentinin Özbəkistana 
dövlət səfəri çox uğurlu olub. Səfər 
zamanı Iki ölkə arasında 20-dək sənəd 
imzalanıb. Hesab edirəm ki, bu mühüm 
sənədlər Azərbaycan və Özbəkistan ara-
sında strateji tərəfdaşlığı keyfiyyətcə yeni 
mərhələyə yüksəldəcək. 

Bir məqamı heç vaxt unutmaq 
olmaz. O da budur ki, Özbəkistan 
Azərbaycanla Ermənistan arasında 
münaqişə məsələsində daim Azərbaycanı 
dəstəkləyib. Özbəkistan Prezidenti 
Şavkat Mirziyoyev qələbə münasibətilə 
Azərbaycan xalqını ürəkdən təbrik edib. 
Qardaş ölkənin dövlət başçısı hesab 
edir ki, Azərbaycan xalqı İkinci Qarabağ 
müharibəsində regionda tarixi ədaləti 
bərpa edib. Dostlarımız buna sevinir, 
düşmənlərimiz xar olurlar.

Yaxşı xatırlayıram ki, 2021-ci ilin 
noyabrında İstanbulda Türkdilli Dövlətlərin 
Əməkdaşlıq Şurasının VIII Zirvə 
Görüşündə Özbəkistan Prezidenti Şavkat 

Mirziyoyev işğaldan azad edilmiş Füzulidə 
Özbəkistan büdcəsinin vəsaiti hesabına 
böyük məktəb inşa ediləcəyini bildirmişdi. 
3 hektar ərazidə 960 yerlik məktəb tikin-
tisi üçün ərazi artıq müəyyənləşdirilmiş 
və ilkin işlərə başlanılıb. Fikrimcə, bu, 
Azərbaycanla Özbəkistan arasında dost-
luğun, əsl qardaşlığın rəmzidir. 

Yeri gəlmişkən, Prezident İlham 
Əliyevin Özbəkistana dövlət səfəri ümum-
milli lider Heydər Əliyevin Özbəkistana 
səfərinin 25 illiyinə təsadüf edir. Bu, çox 
böyük, qürurverici əlamətdar hadisədir. 
Daşkənddə Heydər Əliyev meydanının 
açılışına həsr olunmuş reportajı izləyəndə 
qəlbim sevincimdən dağa döndü. 
Özbəkistan Prezidentinin ulu öndər 
Heydər Əliyev barədə yüksək fikirləri, 
həqiqətən, qardaş ölkədə Azərbaycan xal-
qının ümummilli liderinə dərin rəğbət və 
böyük hörmətin olduğunu nümayiş etdirir.

Bəli, dahi siyasətçi Heydər Əliyev 
özbək xalqına böyük hörmət və dərin 

sevgi ilə yanaşıb. 1970-ci illərdə də 
onun Şərəf Rəşidov, 1990-cı illərdə 
İslam Kərimov ilə dostluğu Azərbaycan 
və Özbəkistan xalqları arasında 
münasibətlərin bugünkü uğurlu inkişafı-
nın təməlini qoyub. Sevindirici haldır ki, 
Prezident Şavkat Mirzəyevin rəhbərliyi 
ilə Özbəkistan müstəqil xarici siyasət 
yürüdür, öz resurslarına güvənir, sosial-
iqtisadi inkişafda böyük uğurlar qazanır. 
Dostumuzun uğurları, əlbəttə, bizi də çox 
məmnun edir.

Görünən budur ki, bu gün Azərbaycan 
və Özbəkistan hərtərəfli əlaqələri 
keyfiyyətcə yeni mərhələyə daxil olur. Bu, 
hər iki xalqın və dövlətin mənafelərinə 
uyğundur. Biz birlikdə güclüyük!  

Azər VERDİYEV,  
politoloq, İkinci Qarabağ 

müharibəsi əlili 

Azərbaycan Prezidenti İlham Əliyevin Özbəkistana dövlət səfərini 
televiziyadan sonsuz maraqla izlədim. Dost və qardaş özbək xalqı-
nın Azərbaycan dövlətinə və onun liderinə böyük hörmət və ehtira-
mı məni çox duyğulandırdı. Gəldiyim qənaət budur ki, Azərbaycan 
və özbək xalqlarının dostluğu əbədi və sarsılmazdır. Azərbaycan 
və Özbəkistan liderləri ölkələrimiz arasında daha sıx əməkdaşlığın 
yaranması və güclənməsi üçün əllərindən gələni edirlər. Bu, bizim 
xalqlarımızın və dövlətlərimizin xeyrinədir. Bu müdrik siyasəti hər iki 
ölkənin ictimaiyyəti birmənalı olaraq dəstəkləyir.  

